
Aningaasaliisartunut aamma aningaasalersuisartunut qularnaveeqqusiisarnermik
aningaasaatit pil}ugit inatsisip Kalaallit Nunaannut atuutsilernissaa pillugu

peqqussutinik Namminersorlutik Oqartussat akuersissuteqarnissaat pillugu Inatsisartut
aalajangiiffigisassaattut siunnersuut.

(Inuussutissarsiornermut Nukissiuteqarnermullu Naalakkersuisoq)

pillugu

Inuussutissarsiornermut Aatsitassanullu Ataatsimiititaliap

siunnersuutip aappassaaneerneqarneranut

ISUMALIUTISSIISSUTAA

Inuussutissarsiiornermut Aatsitassanullu Ataatsimiititaliap suliarinninnermini ilaasortarai:
Inatsisartunut ilaasortaq Henrik Fleischer, Siurnut, Siulittaasoq
Inatsisartunut ilaasortaq Mute Bourup Egede, Inuit Ataqatigiit, Siulittaasup tullia
Inatsisartunut ilaasortaq Aqqalu Jerimiassen, Atassut
Inatsisartunut ilaasortaq Herrnann Berthelsen, Siumut

Inatsisartunut ilaasortaq Randi Vestergaard Evaldsen, Demokraatit
Inatsisartunut ilaasortaq Peter Olsen, Inuit Ataqatigiit
Inatsisartunut ilaasortaq Tillie Martinussen, Suleqatigiissitsisut

1. Siunnersuutip imarisai siunertaalu

Kalaallit Nunaanni aningaaseriviit danskit aningaasaatit pillugit qularnaveeqqusiisarnerannut
ilanngutsinneqarnissaat peqqussutissanut missingiummik matuminnga siunertaavoq. Tamanna
akiligassarsisitsisarfinnik aningaasaliisarnermillu ingerlatseqatigiiffinnik pilersitseqqiinerit
aamma matusinerit pillugit malitassap (BRRD-p), aamma aningaasalersuisartunut
qularnaveeqqusiisarnerrnik aaqqissuussinerni malitassap (DGSD-p) Danmarkimi 1. juni 2015-
imi atuutsinneqalersut piviusunngortinneqarnerisa ilaattut pivoq.

BRRD-mi malitassaq akiliisinnaajunnaarnernik pinaveersaartitsissaaq, imaluunniit
akiliisinnaajunnaartoqartillugu kingunerisassat pitsaamigitsut annikillisassavai. BRRD-mi
malitassaq aqqutigalugu aaqqissuussineq pisortat sakkussanik tutsuiginartunik atugaqarlutik
aningaasanik ingerlatsisoqarfimmut ingerlanerliortumut imaluuru'iiit ajornartoortumut
naarnmaginartumik siusissukkut piaartumillu iliuuseqarfiginissaannut periarfissiisoq
eqqunneqassaaq, taamaalilluni aningaasanik ingerlatsisoqarfiup pingaaruteqartutut

aningaasalersuinermik aningaasaqarnerrnillu atuuffiinik ingerlatitseqqinnissaq
qularnaarneqassammat, tamatuma peqatigisaanik aningaasanik ingerlatsisoqarfiup
aningaasaqarnermut aamma aningaasalersuinermik aaqqissuussinerata ajalusoornerata
sunniutai annikillisarneqassallutik. Kalaallit Nunaanni CRR-imik peqqussummi aamma CRD
IV-mi malitassami malittarisassiat atuutsilerneqarnerisa kingornatigut Damnarkimi
inatsisaasuni allannguutinut aningaasalersuinerrnik suliaqarneq pillugu nunatsinni inatsisaasut
malinnaatilernissaannik siusinnerusukkut akuersissutiginninnermut malitseqartitsissutitut
kinguneqaatitullu aalajangiiffigisassatut siunnersuummik matuminnga saqqummiussineq
isigineqassaaq.

Peqqussutinut missingiutit uku pineqarput:

*Pinngitsoorani digitalikkut atassuteqarneq il.il. pillugu inatsisini aalajangersakkat assi-
giinngitsut allanngortinneri pillugit inatsimmi § 49-p Kalaallit Nunaanni
atuutilersinneqarnissaanut peqqussut (Pinngitsoorani digitalikkut atassuteqarneq, aamma
suliassaqarfiit nuunerisa kingornatigut iluarsaassinerit il.il). Aningaasaliisartut
aningaasalersuisartullu qularnaveeqqusiinerannut aningaasaateqarfik pillugu inatsimmut
aammalu aningaasaliisartut aningaasalersuisartullu qularnaveeqqusiinerannut
aningaasaateqarfik pillugu inatsit naapertorlugu nalunaarutinut attuumassutillit suulluunniit

pillugit Finanstilsynimut tassanngalu allakkatigut attaveqatigiinnerrnut aalajangersakkat
tunngassuteqarput.

ø Eqikkakkamiilanngussami Kalaallit Nunaannut atuutsitaasussatut kissaatigineqartut aningaa-
salersuinermik ingerlataqarnerit pillugit inatsisinut allannguutissanut peqqussutit ataasiakkaat
nassuiarneqarput. Peqqussutinutmakku allaqqaakkat pineqarput:*Pinngitsoorani digitalikkut
atassuteqarneq il.il. pillugu inatsisini aalajangersakkat assi-giinngitsut allanngortinneri pillugit
inatsimmi § 49-p Kalaallit Nunaanni atuutilersinneqarnissaanut peqqussut(Pinngitsoorani
digitalikkut atassuteqarneq, aamma suliassaqarfiit nuunerisa kingornatigut iluarsaassinerit
il.il.)aAningaasalersuinermik ingerlataqarneq pillugu inatsisip allanguutissaata inatsimmi § 14-
imi, pappialanik nalilinnik nioqquteqarneq il.il. pillugit inatsimmi, pillaasarneq pil-lugu
inatsimmi, immikkut pissuseqartumik aningaasaliisarnikkut aningaasaateqarfin-nik
ingerlatsisut il.il. pillugit inatsisip, eqqartuussisarnermi inatsisip inatsisillu assigi-inngitsut
allat, Kalaallit Nunaanni atuutilernissaanut peqqussut(Allanik toqqaasaqarnernut
aalajangersimasunut atatillugu soraarnerussutisinissamik aaqqissuussami ilaaf-figisaminni
naleqassutsit tamakkiisumik aningaasanngorlugit pissarsiarinissaannut
soraarnerussutisiassanut akiliisartut pisinnaatitaaffiliisutut malittarisassiat atugaaler-sinneri,
pisortat aamma siulersuisartutut sulisorisat allat siulersuisuni, imaluunniit inu-utissarsiorfittut

suliffimmi allami ingerlatsinermi peqataanissamut periarfissaat, anin-gaasaateqarfirnmi

imaluunniit realkreditaktieselskabimik piginnittuusumi siulersuisut inuttalersornissaam'iut
piumasaqaatit, CO2-auktioneringimik peqqussutip unioqqutinneranut pineqaatissiineq pillugu
malittarisassiat allanngortinneri, CO2-mik attataqarnissamut unioqqutitsisartunut
inatsisilersuinerit, immikkut pissuseqartumik aningaasaliisarnild"ut aningaasaateqarfinnik
ingerlatsisut immikkut pissuseqartumik aningaasaliisarnikkut aningaasaateqarfiit
pilerisaarutiginissaannut periarfissaat pillugit malittarisassiat allanngortinneri, ilanngullugit
sulisuusunut aammalu immikkoortukkuutaanut aningaasaliisunut immikkut pissusilirnmik
pilerisaarisinnaanermut akuersissuteqarnissaq, aamma immikkoortukkuutaanut
aningaasaliisunut aningaasaateqarfinnik nunanit isumaqatigiissuteqarfiginngisanit ingerlatsisut
pilerisaaruteqarsinnaanerannik periarfissamik atuutsitsilernermut malittarisassiat

allanngortinneri, pappialanik nalilinnik niuernermut inatsisaasumi neqerooruteqarnissamut
pisussaaffiusumut killissarisap allanngortinnera, kiisalu annikinnernik aktiaatillit

pisinnaatitaaffiisa pitsaanemsumik qularnaarnissaat, immikkortukkuutaanik pisisartunut
aalajangersimasumik tunisinissamik anguniakkap pissarsiarinissaanik pisariaqartitsisumik
aningaasarsiat assigiinngiiaartitat atornissaanut inerteqqut, ataatsimoorussatut
paasissutissaatinik ingerlatsivinnik nakkutilliisarneq pillugu malittarisassiat allanngoitinneri,
immikkut pissuseqartumik aningaasaliisarnikkut aningaasaateqarfinnut toqqorsisarfinnik
nakkutilliinerit il.il.

*Aningaasalersuinermik ingerlataqarneq pillugu inatsisip, aningaasalersuisarnemp
patajaatsuunissaa pillugu inatsisip, aningaasaliisartunut aningaasalersuisartunullu
qularnaveeqqusiisarnermik aningaasaateqarfik pillugu inatsisip, pappiaqqat nalillit
niuerutigineqartarnerat il.il. pillugit inatsisip aarnma akileraartarnerrni naligiissaarisarneq
pillugu inatsisip allannguutaat pillugit inatsimmi § 3-p ilaata Kalaallit Nunaanni
atuutilersinneqarnissaat pillugu peqqussut (Akiligassarsisitsisarfinnut aningaasaliisarnermillu
ingerlatseqatigiiffinnut pilersitseqqinnerit aamma matusinerit pillugit malitassap (BRRD-p),
aamma aningaasalersuisartunut qularnaveeqqusiisarnermik aaqqissuussinerit pillugit
malitassap (DGSD-p) piviusunngortinneri

ø Pappialanik nalilinnik nioqquteqarneq il.il. pillugit inatsisip, aningaasalersuinermik
ingerlataqarneq pillugu inatsisip, aningaasanik atugassaqarnermut isumaqatigiissutit pillugit
inatsisip, aningaasaqarnermut siunnersortit pillugit inatsisip, qularnaveeqqusiussaqarluni
taarsigassarsinermik ingerlatsisut pillugit inatsisip, realkreditlånit aamma realkreditobligationit
il.il. pillugit Inatsisip inatsisillu allat, allannguutaat pillugit inatsimmi § 14-ip ilaata Kalaallit
Nunaanni atuutilersinneqarnissaat pillugu peqqussut (Tunngaviusumik
aningaaserivimmiititanut kontomik peqarnissamut pisinnaatitaaffik, tamanik
takunnissinnaanermik malitassap allanngortinnerisa piviusunngortinneri, ukiumoortumik
nalunaarutit nassiuttarnerinut malittarisassiat nutarsarneri, sillimmasiisarnermik

ingerlatseqatigiiffiit suliffeqarfimmik allamik ingerlatsisarnerisa annertusinera,
realkreditobligationinik il.il. aningaasaleeqqinnissamik aarleqqutaasup inatsisilersugaanerata
erseqqissaaviginera, aamma boligkredittimut malitassap il.il. piviusunngortinnera).

2. Siunnersuutit Inatsisartuni siullermeerneqarnerat

Siullernneerinninnermi arnerlanerussuteqartut peqqussutit imarisaannut tapersiipput.
Peqqussutit aningaaserivimmik ingerlatsinerrni aningaasartuutinut kiisalu aningaaserivimmi
atuisunut sunniuteqarsinnaanerat partiimit ataatsimit erseqqissaatigineqarpoq.

3. Ataatsimiititaliap suliarinninnera

S iunnersuutip s iul lermeerneq arnerani amerl aneru s sute q artut
Inuussutissarsiornermut Aatsitassanullu Ataatsimiititaliamit maluginiarneqarpoq.

tapersiisut

Peqqussutip tusarniaassutigineqarneranut tunngatillugu maluginiarneqarpoq
ileqqaaruteqariaatsit ilaat aningaasaliissutinut qularnaveeqqutinut 100.000 euronut
ilanngunneqassasut, tamatumani siusimnemsukkut amerlanerpaaffiliisoqarsimanngilaq.
Tamatuma peqatigisaanik siunnersuut aningaaseriviit ingerlatseriaasiannik
naleqqussaanissamik annertuumik piumasaqaateqassaaq. Naleqqussaanerilli
aningaasalersuisarnermik suliassaqarfimmi siamasissumik suleqatigiinneq attatiinnarumallugu
tunngaviusumik pisariaqartutut nalilerneqarput. Kalaallit Nunaanni aningaasaliisarnermut
suliassaqarfiup Damnarkimi Europamilu aningaasaliisarnermik suliassaqarfimmi
najoqqutarineqartut assinginik malittarisaqarluni ingerlatsinissaa siunnersuutikkut
qulakkeerneqarpoq.

2019-imit kingusinnerusukkut atuutsitsilernissaq tusarniaanermut akissuteqartunit
ujartorneqarsimavoq, tamannalu siunnersuummi matumani malinneqarpoq.

4. Siunnersuutip aningaasaqarnikkut kingunissai
Nalilersuinernut Naalakkersuisut aalajangiiffigisassatut siunnersuummut tunngatillugu
saqqummiussaannut tunngatillugu ataatsimiititaliaq oqaaseqaateqarnissaminut
tunngavissaqarsorinngilaq.

5. Ataatsimiititaliap inassuteqaatai

Ataatsimiititaliap isumaqatigiittup siunnersuutip akuersissutigineqarnissaa inassutigaa.

Ataatsimiititaliap taama oqaaseqaateqarluni isumaliutissiissurnrnilu allassimasutut
paasinnilluni siunnersuut aappassaaniigassanngortippaa.

Hermann Berthelsen

